
Oñatiko gazteek eta gazte-talde edo elkarteek euren kultur 
jarduerak aurrera ateratzeko diru-laguntzen bigarren deialdia 
luzatzen du Udalak urtea amaitu aurretik. Lehen deialdian ba-
natu gabe gelditu ziren 3607,45 €, eta horregatik erabaki da 
bigarren deialdi hau egitea. Beraz, badakizue, baldintzak be-
tetzen dituzuela ustez gero, ondoren azaltzen dizuegun beza-
la egin beharko dituzue zuen eskaerok.

Hainbat kontzeptu ezberdinei emango zaie laguntza, besteak bes-
te, urteko programaketa eta elkarteen sustapena, kultur sormena 
eta hedapenaren sustapena eta laguntza, materialaren erosketa 
eta eraberritzea edota bestelako ez-ohiko jarduerak. Diru-laguntza 
hauek jaso ahal izateko gutxieneko baldintzak, beti bezala, honako 
hauek dira: erakunde, talde, edo norbanako eskatzailea oñatiarra 
izan behar da, eta talde eskatzailearen kideen erdia gutxienez 12 
eta 30 urte bitarteko adin esparruan izan beharko da. Banakoa 
izanez gero ere, adin esparru horren barruan izan beharko du. 
Baldintza hauek betetzen badituzu, lehenik eta behin dirulaguntza 
eskatu ahal izateko idazki ofiziala eskatu eta berau bete beharko 
duzu.

GAZTE KULTUR  
JARDUERENTZAKO
DIRU-LAGUNTZAK 

(II. deialdia)
Eskaerak egiteko epea: 

Urriaren 17tik Azaroaren 14ra



ETXAGOKA AMA BEGIRA - 2011KO AzAROA - 153. zKIA

Idazkia bete ondoren, taldearen curriculuma aurkeztu beharko 
da (orain arte egindako jarduerak, helburuak, baliabide materia-
lak, ...), taldeko arduradunaren nortasun agiriaren kopia batekin 
batera. Dirulaguntza egitarau bat aurrera ateratzeko baldin bada, 
egitarau bakoitzeko fitxa bat bete beharko da, jarduera horren 
gastu-sarreren aurrekontua, eta aurreikusten diren epe, data eta 
helburuak zehaztuz.

Urriaren 17tik hasita, 20 eguneko epea izango da eskaerak aur-
keztu ahal izateko. Eskaera egin eta 60 egunera erantzunik jasoko 
ez balitz, eskaera ez dela onartzen ulertu beharko du eskatzai-
leak. Gazteria Batzordeak eskaera guztiak aztertuko ditu, eta be-
harrezkoa ikusiko balu, egokitzat jotzen dituen txostenak eskatu 
ahal izango ditu. Zeren arabera baloratuko duen Batzordeak lan 
bakoitza? Ondorengo parame- troak dira erabiliko direnak:

- Egingo den jarduera edo egitarauaren kalitatea, ekintza kopurua, 
...
- Talde eskatzaileak urtean zehar aurrera daramatzan lanak he-
rriko giza eta kultur mugimendua sustatzen laguntzea, eta Udala-
ren ekimenetan partehartzaile izatea.
- Taldeak bere lanean erakusten duen jarraipena eta egonkorta-
suna.
- Garatutako jarduerak herriko gazte guztiei zuzentzea.
- Taldeak bere lanean euskararen erabilpena sustatzea.

Behin jarduera eginda, ebaluaketa fitxa bat bete beharko da, eta 
fitxa honekin batera jardueraren balantze orokorra, fakturen froga-
agiriekin batera, eta baita jarduera egin izanaren dokumentazio 
grafikoa ere (kartelak, liburuxkak, prentsa oharrak, ...). Azken hau 
kontsideratuko da jarduera egin izanaren ziur- tagiria. Dokumen-
tazio hau ez aurkezteak, dirulaguntza bertan behera gelditzea 
ekarriko du automatikoki, gainerako baldintzaren bat ez betetzeak 
bezalaxe.

Batetik Bestera argazki lehiaketara aurkeztutako lanak 
erakusgai jarri, eta bertara hurbildutakoen bozkak jaso on-
doren (170 lagunek eman zuten bozka), lehen aldiz lehiake-
ta honetan berdinketa izan dugu. Izan ere, 48na botorekin, 
Deiane Errasti eta Jone Arrazola izan dira txapeldunak, eta 
ondoko bi argazkiak izan dira ikusleek onenak bezala auke-
ratu dituztenak. Zorionak biei!

Deiane Errasti

Jone Arrazola



• “Corto y Cambio” film laburren lehiaketa. Boluntario- 
 tzaren Euskal Kontseilua. 
 Epea: Azaroaren 15a.

• II. Gaztezulo Bideo lehiaketa. Gaztezulo aldizkaria.  
 Epea: Azarok 15.

• Bidaia eta Mendi kroniken lehiaketa 2011. Berria.  
 Epea: Azaroak 13

• “Beste bat” diseinu grafiko lehiaketa 2011-2012. 
 Beste Bat. 
 Epea: 2012ko Urtarrilaren 15a.

• Beldur Barik! Jarrera saria. Berdinsarea. Epea: Aza- 
 roak 11

• Europako Batzordearen bideo Lehiaketa. Europar  
 Batzordea (Espainiako Estatua). 
 Epea: Azaroak 15. 

LEHIAKETAK


